Aerodromi Fushor Gjirokastër është kaluar në pronësi të Bashkisë Gjirokastër me Vendimin e Këshillit të Ministrave Nr.844, datë 24.12.2019 dhe është regjistruar nga ana e Autoritetit Aviacionit Civil me anë të Certifikatës së Regjistrimit Nr. AF-01/2022, datë 15.07.2022, në përputhje me Nenin 59, të Ligjit nr.96/2020 Kodi Ajror i Republikës së Shqipërisë.

Në këtë aerodrom lejohen të fluturojnë avion me peshë maksimale të ngritjes që nuk i kalojnë 5700 kg, për fluturime kombëtare vetëm VFR duke respektuar kushtet e mira meteorologjike (VMC), nga lindja deri në perëndim të diellit, vetëm për qëllime private dhe sportive. Operatori i këtij Aerodromi Fushor është Bashkia Gjirokastër, dhe çdo përdorues që kërkon të ulet/ngrihet në/nga ky aerodrom duhet që paraprakisht të kontaktojë dhe dakortësohet me Bashkinë Gjirokastër për të marrë leje prej saj dhe të njoftohet  për mënyrën dhe rregullat e operimit. 

Pilotit i rekomandohet të plotësojë një plan-fluturimi që duhet ta paraqes para marrjes së miratimit për operimin e kontrolluar dhe të jetë në kontakt të vazhdueshëm me frekuencën e APP (Approach Control Unit) 133.15 

